
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծին ներկայացված դիտողությունների և առաջարկությունների վերաբերյալ 
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակա
ցություն
	Կատարված փոփոխությունները

	Առաջարկվել է
	
	

	ՀՀ ֆինանսների նախարարության 

 2013-10-15

թիվ 

4/4.1-5/15413-13 գրություն
	1. Նախագծի N 1 հավելվածում 01. ՀՀ կառավարության պահուստային ֆոնդ տողի Ցուցանիշների փոփոխություն սյունակում անհրաժեշտ է ավելացնել 61,011.6 թիվը:


	Ընդունվել է
	Նախագծում կատարվել է համապատասխան փոփոխություն

	
	2. ՀՀ Գեղարքունիքի մարզի ք, Գավառի թիվ 5 դպրոցի, ինչպես նաև ՀՀ Արագածոտնի մարզի գ. Լեռնապարի և գ. Վարդենիսի դպրոցների գծով Նախագծի N 2 և N 3 հավել​ված​նե​րում ներկայացված աշխատանքների (օբյեկտների) անվանումներն անհրաժեշտ է համապատասխանեցնել միմյանց: Միաժամանակ նշված հավելվածներում ներկայացված օբյեկտների անվանումներն անհրաժեշտ է համապատասխանեցնել նաև «Հայաստանի Հանրապետության 2013 թվականի պետական բյուջեի մասին» ՀՀ օրենքով նախատեսված օբյեկտների անվանումներին:


	Ընդունվել է
	Նախագծում կատարվել է համապատասխան փոփոխություն

	
	3. ՀՀ ֆինանսների նախարարության կենտրոնական գանձապետարանի տեղեկատվության համաձայն` «Հայաստանի Հանրապետության 2013 թվականի պետական բյուջեի մասին» ՀՀ օրենքի № 1 հավելվածի 09 բաժնի 06 խմբի 01 դասի 02. Կրթական օբյեկտների հիմնանորոգում ծրագրով նախատեսված Երևանի հենա​շարժային համակարգի խախտումներ ունեցող երեխաների թիվ 17 հատուկ դպրոց ՊՈԱԿ» օբյեկտի գծով տարեկան չֆինանսավորված մնացորդը 11.10.2013թ-ի դրությամբ կազմում է 128,600.0 հազար դրամ: Ուստի հիշյալ օբյեկտի գծով Նախագծով ներկայացված 160,000.0 հազար դրամի նվազեցումը հնարավոր չէ իրականացնել:
	Չի ընդունվել

	Օբյեկտի մնացորդի վերաբերյալ կենտրոնական գանձապետարանի տեղեկատվությունը տրվել է 11.10.2013թ-ի դրությամբ, իսկ վճարված կանխավճարի վերաձևակերպման մասին գրությունը և պայմանագրի լուծման մասին համաձայնագրի օրինակը ներկայացվել է ՀՀ ֆինանսների նախարարություն 15.10.13 թ. թիվ 02/16.1/6321-13 գրությամբ, որտեղ ատացոլված են բոլոր բավարար հիմքերը նվազեցումն իրականացնելու համար: 

	
	4. Նախագծի № 4 հավելվածի 10.06.01 «1. Երկրաշարժի հետևանքով անօթևան մնացած ընտանիքների համար բնակարանային շինարարություն» ծրագրի 1-ին և 2-րդ տողերի գնման առարկաների անվանումները չեն համապատասխանում ծրագրով հաստատված գնումների պլանում նշված գնման առարկաների անվանումներին:
	Ընդունվել է
	Նախագծում կատարվել է համապատասխան փոփոխություն

	
	5. Նախագծի № 7 հավելվածի  «ՇԵՆՔԵՐ ԵՎ ՇԻՆՈՒԹՅՈՒՆՆԵՐ» տողի «23,292.0» թիվն անհրաժեշտ է փոխարինել «292.0» թվով, իսկ «ԱՅԼ ՀԻՄՆԱԿԱՆ ՄԻՋՈՑՆԵՐ» տողից հետո ավելացնել «Նախագծահետազոտական ծախսեր» տողը:
	Ընդունվել է
	Նախագծում կատարվել է համապատասխան փոփոխություն

	
	Նախագծով նախատեսված աշխատանքների գնման ընթացակարգերի վերաբերյալ հայտնում ենք.

        1. «Գնումների մասին» ՀՀ օրենքի 14-րդ հոդվածի 9-րդ մասի համաձայն արգելվում է ֆինանսական միջոցներ նախատեսել բյուջետային ծախսերի տնտեսագիտական դասակարգման այլ հոդվածներով, եթե այդ միջոցների հաշվին պետք է կատարվեն գնումներ: Հաշվի առնելով, որ Նախագծի 3-րդ կետով ՀՀ 2013 թվականի պետական բյուջեով նախատեսված ՀՀ կառավարության պահուստային ֆոնդից հատկացվող միջոցների հաշվին թվով 163 շենք-շինությունների տեխնիկական վիճակի վերաբերյալ եզրակացությունների տրամադրման նպատակով իրականացված միջոցառումների համար պետությանը մատուցվել են ծառայությունները` ուստի գտնում ենք, որ այդ գումարները «Հայսեյսմշին և ԿՊԳՀԻ» ԲԲԸ-ին կարող են հատկացվել գնումների համապատասխան հոդվածով, «ԲԸԱՀ» գնման ձևի կիրառմամբ` կազմակերպության հետ կնքելով ծառայությունների մատուցման պայմանագիր` նախատեսելով աշխատանքների կատարման հետադարձ ուժ տալու վերաբերյալ դրույթ:
	Ընդունվել է 
	Նախագծում կատարվել է համապատասխան փոփոխություն

	
	        2. Գնման անհետաձգելի պահանջ առաջանալու հիմքով գնում կատարելու պայ​ման​ները սահմանված են «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետով, իսկ դրանց կիրառման հիմքերը` ՀՀ կառավարության 10.02.2011թ. № 168-Ն որոշմամբ հաստատված կարգով:

Ելնելով վերոգրյալից և հաշվի առնելով, որ Նախագծին կից ներկայացված հիմնավորումները բավարար չեն Նախագծի 4-րդ հավելվածի գնման առարկաները առանց գնումների հայտարարությունը նախապես հրապարակելու բանակցային ընթացակարգով (ԲԸԱՀ) ձեռքբերելու համար, առաջարկում ենք նշված ձեռքբերումները իրականացնել մրցակցային ընթացակարգի կիրառմամբ, մասնավորապես բանակցային ընթացակարգով հայտարարությունը նախապես հրապարակելու ձևով (ԲԸՀ), որի արդյունքում պայմանագրերը կարող են կնքվել 25-30 օրվա ընթացքում:


	Չի ընդունվել


	        ԲԸԱՀ ընթացակարգերի ներքո նախատեսված գնման առարկաների գիրակշիռ մասը վերաբերում է ավարտման փուլում գտնվող շինօբյեկտների կամ նախագծման, կառուցման և/կամ   վերակառուցման խնդիրներին: 

         Բացառություն են կազմում  ՀՀ Նախագահի 2012 թվականի ապրիլի 7-ից մայիսի 3-ը և 2013 թվականի հունվարի 21-ից փետրվարի 16-ը ՀՀ մարզեր կատարած այցերի արդյունքներով ՀՀ Նախագահի աշխատակազմի ղեկավարի 21.08.2013թ թիվ Ղ-1414 հանձնարարականով նախատեսված թվով 4 օբյեկտների նախագծանախահաշվային փաստաթղթերի մշակման աշխատանքները, որոնք դասակարգվում են որպես անհետաձգելի միջոցառում:

     Նախագծով նախատեսված մյուս աշխատանքներն ու ծառայությունները  ԲԸԱՀ  ընթացակարգով գնման ներկայացնելու անհրաժեշտությունը պայմանավորված է ոչ միայն ժամկետների սղության , այլև օբյեկտներում առաջացած ընթացիկ խնդիրների լուծման հետևանքով սկսված աշխատանքները տեխնոլոգիական հաջորդականությամբ շարունակելու և տրամաբանական ավարտին հասցնելու համար:

       Ուստի, իրատեսական չէ՝ ընթացիկ խնդիրների և նախագծային լուծումների շտկման անհրաժեշտությամբ ընտրել նոր կապալառու կազմակերպություններ, որոնց առկայության պարագայում մեկ օբյեկտում փոքրածավալ, սակայն խաչաձև փոխկապակցված աշխատանքների ապահովման արդյունավետությունը կդրվի հարցականի տակ:

      Ինչ վերաբերում է մինչև մեկ միլիոն արժեքով նախագծանախահաշվային փաստաթղթերի լրամշակման աշխատանքներին՝ ապա դրանք հանձնարարվել են առանց ֆինանսական ապահովման հեղինակ-Նախագծային կազմակերպություններին՝ սեղմ ժամկետում ու սահմանված կարգով փորձաքննություն անցած /լրամշակված/ փաստաթղթերը, նախապես,  մինչև համարժեք փոխհատուցումը կապալառու կազմակերպություններին տրամադրելու պահանջով: 

	
	      3. Հայտնում ենք նաև, որ Նախագծի 4-րդ հավելվածի աղյուսակի 09.06.01 «1.Կրթական օբյեկտների հիմնանորոգում» ծրագրրի 1-ին և 3-րդ տողերի <Բնակելի և ոչ բնակելի շենքերի հիմնական նորոգում» գնման առարկանների, «2. Կրթական օբյեկտների շինարարություն» ծրագրի 1-ին և 2-րդ տողերի «Բնակելի, հասարակական և արտադրական շենքերի շինարարություն» գնման առարկանների, «4.Ավագ դպրոցների շենքերի հիմնանորոգում» ծրագրի «Բնակելի և ոչ բնակելի շենքերի հիմնական նորոգում» գնման առարկայի, «5. Մարզական օբյեկտների հիմնանորոգում» ծրագրի 2-րդ տողի «Բնակելի և ոչ բնակելի շենքերի հիմնական նորոգում» գնման առարկայի և 10.06.01 «1. Երկրաշարժի հետևանքով անօթևան մնացած ընտանիքների համար բնակարանային շինարարություն» ծրագրի 2-րդ տողի «ք.Մարալիկի թվով 9 կիսակառույց բ/շ ավարտում» գնման առարկայի մասով կատարվող նվազեցումները կարող են կատարվել միայն LSFinance ծրագրում նշված գնման առարկաների մասով մուտքագրված պայմանագրերում համապատասխան փոփո​խու​թյուններ կատարելու դեպքում:


	Ընդունվել է ի գիտություն
	Մուտքագրված պայմանագրերում համապատասխան փոփոխությունները կկատարվեն որոշման ընդունումից հետո` սահմանված կարգով:












